
Հայաստանի Հանրապետության Կառավարությունը  ո ր ո շ ու մ   է. 

1., Հայաստանի Հանրապետության Կառավարության 2007 թվականի մայիսի 31-ի <<Ծերերի և հաշմանդամներին խնամքի և սոցիալական սպասարկման նվազագույն չափորոշիչները հաստատելու մասին>> N 730-Ն որոշման մեջ (այսուհետ` որոշում) կատարել հետևյալ փոփոխությունները..
1)  Որոշման  N 5 հավելվածում.

ա) 1-ին կետի 4-րդ ենթակետը շարադրել հետևյալ խմբագրությամբ.<< <<Դ>> ենթախումբ` հիմնա​կանում կարիք ունի սոցիալ-հոգեբանական օգնության>>,
բ) 4-րդ կետի 2-րդ ենթակետը շարադրել հետևյալ խմբագրությամբ. <<2) բժշկական օգնություն և սպասարկում, որը ներառում է բժշկի այցելություն` ոչ պակաս, քան ամիսը մեկ անգամ` հաստատված ժամանակացույցի համաձայն և ըստ անհրաժեշտության, ինչպես նաև բուժքրոջ այցելություն ամիսը մեկ անգամ և բժշկի ցուցումով` ըստ անհրաժեշտության.>>: 

գ) 4-րդ կետի 3-րդ ենթակետը շարադրել հետևյալ խմբագրությամբ. <<3) Սոցիալ-հոգեբանական օգնություն, որը ներառում է հոգեբանի այցելություն ըստ ներկայացված հայտի և սոցիալական աշխատողի այցելություն ոչ պակաս, քան ամիսը մեկ անգամ և ըստ անհրաժեշտության>>:
դ) 6-րդ կետի 2-րդ ենթակետը շարադրել հետևյալ խմբագրությամբ. <<2) բժշկական օգնություն և սպասարկում, որը ներառում է   բժշկի այցելություն` ոչ պակաս, քան ամիսը մեկ անգամ` հաստատված ժամանակացույցի համաձայն և ըստ անհրաժեշտության, ինչպես նաև բուժքրոջ այցելություն ամիսը մեկ անգամ և բժշկի ցուցումով` ըստ անհրաժեշտության>>:
ե) 6-րդ կետի 3-րդ ենթակետը շարադրել հետևյալ խմբագրությամբ. <<3) Սոցիալ-հոգեբանական օգնություն, որը ներառում է հոգեբանի այցելություն ըստ ներկայացված հայտի և սոցիալական աշխատողի այցելություն ոչ պակաս, քան ամիսը մեկ անգամ  և  ըստ անհրաժեշտության>>:
զ)  8-րդ կետի 2-րդ ենթակետը շարադրել հետևյալ խմբագրությամբ. <<2) բժշկական օգնություն և սպասարկում, որը ներառում է   բժշկի այցելություն` ոչ պակաս, քան ամիսը մեկ անգամ` հաստատված ժամանակացույցի համաձայն և ըստ անհրաժեշտության, ինչպես նաև բուժքրոջ այցելություն ամիսը մեկ անգամ`  բժշկի ցուցումով և  ըստ անհրաժեշտության>>:
է) 8-րդ կետի 3-րդ ենթակետը շարադրել հետևյալ խմբագրությամբ. <<3) Սոցիալ-հոգեբանական օգնություն, որը ներառում է հոգեբանի այցելություն ըստ ներկայացված հայտի և սոցիալական աշխատողի այցելություն ոչ պակաս, քան ամիսը մեկ անգամ և ըստ անհրաժեշտության>>:
ը) 10-րդ կետի 1-ին ենթակետը շարադրել հետևյալ խմբագրությամբ. <<1) Բժշկական օգնություն և սպասարկում, որը ներառում է կանխարգելման նպատակով բժշկի այցելություն, ոչ պակաս, քան ամիսը  մեկ անգամ` հաստատված ժամանակացույցի համաձայն և ըստ անհրաժեշտության, ինչպես նաև բուժքրոջ այցելություն ամիսը մեկ անգամ` բժշկի ցուցումով ըստ անհրաժեշտության>>:

թ) 10-րդ կետի 2-րդ ենթակետը շարադրել հետևյալ խմբագրությամբ. <<2) սոցիալ-հոգեբանական օգնություն, որը ներառում է հոգեբանի այցելություն ամիսը  մեկ անգամ և ըստ անհրաժեշտության, սոցիալական աշխատողի այցելություն ամիսը մեկ անգամ  և  ըստ անհրաժեշտության>>:

2)  Որոշման N 8 հավելվածը շարադրել հետևյալ նոր խմբագրությամբ.

<< Հավելված  N 8
ՀՀ կառավարության 2007 թվականի
մայիսի 31-ի N 730-Ն որոշման

Ն Վ Ա Զ Ա Գ ՈՒ Յ Ն  Չ Ա Փ Ո Ր Ո Շ Ի Չ Ն Ե Ր

ՏՆԱՅԻՆ ՊԱՅՄԱՆՆԵՐՈՒՄ ԾԵՐ ԵՎ ՀԱՇՄԱՆԴԱՄ ՔԱՂԱՔԱՑԻՆԵՐԻ ՍՈՑԻԱԼԱԿԱՆ ՍՊԱՍԱՐԿՄԱՆ ԿԵՆՏՐՈՆԻ ԲԺՇԿԱՍՈՑԻԱԼԱԿԱՆ ՍՊԱՍԱՐԿՄԱՆ ԱՆՁՆԱԿԱԶՄԻ
	Հ/հ
	Պաշտոնի անվանումը
	Հաստիքային միավորը
	Հաստիքային միավորի սահմանման չափանիշը` ըստ հաճախորդների թվաքանակի

	1.
	Սոցիալական աշխատող
	1
	յուրաքանչյուր 120  հաճախորդի հաշվարկով

	2.
	Հոգեբան
	1
	յուրաքանչյուր 200  հաճախորդի հաշվարկով

	3.
	Իրավախորհրդատու
	1
	յուրաքանչյուր 700  հաճախորդի հաշվարկով

	4.
	Բժիշկ
	1
	յուրաքանչյուր 150  հաճախորդի հաշվարկով

	5.
	Բուժքույր
	1
	յուրաքանչյուր 120  հաճախորդի հաշվարկով

	6.
	Սոցիալական  սպասարկող
	1
	յուրաքանչյուր 15  հաճախորդի հաշվարկով

	7.
	Խմբավար
	1
	յուրաքանչյուր 120 հաճախորդի հաշվարկով կամ մեկ աշխատախմբի հաշվարկով


>>:
3)  Որոշմամբ հաստատված  N 9 հավելվածը  շարադրել հետևյալ նոր  խմբագրությամբ.

<< Հավելված  N 9
ՀՀ կառավարության 2007 թվականի
մայիսի 31-ի N 730-Ն որոշման

Ն Վ Ա Զ Ա Գ ՈՒ Յ Ն  Չ Ա Փ Ո Ր Ո Շ Ի Չ Ն Ե Ր

ՍՈՑԻԱԼ-ՎԵՐԱԿԱՆԳՆՈՂԱԿԱՆ ՑԵՐԵԿԱՅԻՆ ԿԵՆՏՐՈՆԻ ԲԺՇԿԱՍՈՑԻԱԼԱԿԱՆ 

ՍՊԱՍԱՐԿՄԱՆ ԱՆՁՆԱԿԱԶՄԻ
	Հ/հ
	Պաշտոնի անվանումը
	Հաստիքային միավորը
	Հաստիքային միավորի սահմանման չափանիշը` ըստ հաճախորդների թվի

	1.
	Սոցիալական աշխատող
	1
	յուրաքանչյուր 50  հաճախորդի հաշվարկով

	2.
	Հոգեբան
	1
	յուրաքանչյուր 100  հաճախորդի հաշվարկով

	3.
	Բժիշկ (թերապևտ)
	1
	յուրաքանչյուր 200  հաճախորդի հաշվարկով

	4.
	Բուժքույր
	1
	յուրաքանչյուր 50  հաճախորդի հաշվարկով

	5.
	Խմբավար
	1
	յուրաքանչյուր 50  հաճախորդի հաշվարկով

	6.
	էրգոթերապևտ կամ արտթե​րապևտ  
	1
	յուրաքանչյուր 50  հաճախորդի հաշվարկով


>>:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար
                 Արթուր Գրիգորյան 

Հիմնավորում

<<Հայաստանի Հանրապետության Կառավարության 2007 թվականի մայիսի 31-ի <<Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին>> N730-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման նախագծի ընդունման

            1. Իրավական ակտի անհրաժեշտությունը

     2007թ. ՀՀ Կառավարության կողմից հաստատվեցին ծերերի և հաշմանդամների խնամքի և սոցիալական սպասարկման նվազագույն չափորոշիչները` նպատակ ունենալով բարելավել մատուցվող ծառայությունների որակը և բարձրացնել դրանց արդյունավետությունը: Չափորոշիչների կիրարկման ընթացքում ի հայտ եկան որոշ խնդիրներ, կապված հաստատված չափորոշիչների և չափաքանակների փաստացի վիճակին անհամապատասխանության հետ, ինչը և հանգեցրեց չափորոշիչների  ճշգրտման և վերանայման անհրաժեշտության: 

    1.1 Կարգավորման հարաբերությունների ներկա վիճակը և առկա խնդիրները
     ՀՀ Կառավարության որոշմամբ հաստատված չափորոշիչները հաստատություններում կիրարկման ընթացքում առաջ են եկել որոշ խնդիրներ, և դրանց լուծման նպատակով տուն-ինտերնատներից, տնային պայմաններում սոցիալական սպասարկման կենտրոնից և ցերեկային խնամքի կենտրոններից ստացվել են առաջարկություններ  չափորոշիչները վերանայելու վերաբերյալ:

   Գործող չափորոշիչներով բժշկասոցիալական անձնակազմի կողմից միայնակ տարեցներին կատարվող այցելությունների հաճախականությունը շատ հաճախ հնարավոր չի լինում պահպանել, քանի որ չափորոշիչներով սահմանված քանակի այցելությունների դեպքում նվազում է սոցիալական աշխատանքի արդյունավետությունը: Սույն նախագիծը նպատակ ունի ավելի իրատեսական դարձնել այցելությունների հաճախականությունը, հիմքում դնելով հիմնականում կարիքների գնահատման հիման վրա որակյալ սոցիալական ծառայությունների մատուցումը:  Վերանայվել են նաև տնային պայմնաներում սոցիալական սպասարկման և տարեցների ցերեկային կենտրոնների մասնագետների չափորոշիչները` առկա հաստիքային միավորների շրջանակում:

    1.2. Առկա խնդիրների առաջարկվող լուծումները 

     Նախատեսվում է վերանայել գործող չափանիշները, դրանք համապատասխանեցնելով միջազգային ընդունված համանման չափանիշներին, հաշվի առնելով տեղային առանձնահատկությունները, ինչպես նաև չափանիշների կիրառման արդյունքում ի հայտ եկած խնդիրների վերաբերյալ հաստատություններից ներկայացված առաջարկությունները:

     Մասնավորապես, մեր կողմից ուսումնասիրվել են և ներկայացվող չափորոշիչների մշակման ժամանակ հաշվի են առնվել Ռուսաստանի Դաշնության նմանատիպ իրավական ակտերը, սակայն ելնելով մեր հանրապետության հնարավորություններից, չափորոշիչները բավականին նվազեցվել են  /օրինակ` ՌԴ Աշխատանքի և սոցիալական զարգացման նախարարության 1997թ. թիվ 36  որոշմամբ հաստատված <<Տարեց և հաշմանդամ քաղաքացիների սոցիալական սպասարկման կենտրոնի հաստիքային նորմատիվները և այլն/:

      2. Կարգավորման առարկան 

         ՀՀ Կառավարության որոշման կարգավորման առարկան միայնակ տարեցների և հաշմանդամների խնամքի և սոցիալական սպասարկման ծառայությունների մատուցման գործընթացի հետ կապված հարաբերություններն են:

     3. Իրավական ակտի կիրառման դեպքում ակնկալվող արդյունքը

     Չափորոշիչների վերանայումը կնպաստի ծեր և հաշմանդամ քաղաքացիներին տրամադրվող խնամքի և սոցիալական սպասարկման ծառայությունների որակի բարելավմանը և արդյունավետության բարձրացմանը:
ՀՀ աշխատանքի և սոցիալական հարցերի նախարար
                 Արթուր Գրիգորյան 

Տեղեկանք

<<Հայաստանի Հանրապետության Կառավարության 2007 թվականի մայիսի 31-ի <<Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին>> N730-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

     Որոշման նախագծի ընդունման առնչությամբ  նոր իրավական ակտեր ընդունելու և այլ իրավական ակտերում փոփոխություններ կատարելու անհրաժեշտություն չկա: 

Տեղեկանք

<<Հայաստանի Հանրապետության Կառավարության 2007 թվականի մայիսի 31-ի <<Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին>> N730-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
     Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտություն չկա: 
ՀՀ աշխատանքի և սոցիալական հարցերի նախարար
                 Արթուր Գրիգորյան

Տեղեկանք-ամփոփաթերթ

<<Հայաստանի Հանրապետության Կառավարության 2007 թվականի մայիսի 31-ի <<Ծերերի և հաշմանդամների խնամքի և սոցիալական սպասարկման նվազագույն չափորոշիչները հաստատելու մասին>> N730-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման նախագծի ընդունման վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 
	Առարկության, առաջար​կու​թյան հեղինակը¸

Գրության ստացման ամսա​թիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1. ՀՀ ֆինանսների նախարարի 19.10.2011թ.  թիվ  1/4. 3 - 1/86181-11
	Նախագծի ընդունումը հանգեցնում է լրացուցիչ հատկա​ցումների անհրաժեշտության, որի համար համապատասխան միջոցներ նախատեսված չեն ինչպես ՀՀ 2011թ. պետական բյու​ջեով, ՀՀ Կառավարության կողմից հավանության արժանացած և ՀՀ Ազ​գային ժողովի քննարկմանը ներկայացված ՀՀ 2012թ. պետական բյուջեի նախագծով, այնպես էլ ՀՀ 2012-2014թթ. պետական միջնաժամկետ ծախսերի ծրագրով, ուստի նախա​գծի ընդունման դեպքում այն կմնա առանց ֆինանսական ապահովման:
	Ընդունվել է
	Նախագծից հանվել է տուն-ինտեր​նատներում հաստիքների ավելացման հետ կապված դրույթը, որի ընդու​նումը լրացուցիչ ֆինանսական միջոց​ներ է պահանջում: 

	2. ՀՀ առողջապահության նախարարի 13.10.2011թ.   թիվ ՀՔ/02.2/9398-11
	1. Նախագծի նախաբանում հղում կատարել <<Իրավական ակտերի մասին>> ՀՀ օրենքի 70-րդ հոդվածի 1-ին մասին:

2. Նախագծում  <<բժշկական օգնություն>> բառերը փոխարինել <<բժշ​կա​կան օգնություն և սպասարկում>> բառերով,  <<Բնակչության բժշկական օգնության և սպասարկման մասին>> ՀՀ օրենքին համապատասխան:
	1.Ընդունվել է

2.Ընդունվել է
	 1.Նախագծի նախաբանում հղումը ավելացվել է

 2.Նախագծի ողջ տեքստում <<բժշ​կա​կան օգնություն>> բառերը փոխա​րինվել են <<բժշկական օգնություն և սպասարկում>> բառերով:

	
	3. Լրացուցիչ քննարկման կարիք ունի նախագծի 1-ին կետի 1)-ին ենթակետի ա) և գ) պարբերություններով նախատեսվող փոփո​խու​թյունների, մասնավորապես` կողմնակի անձի մշտական և պար​բե​րական խնամքի կարիք ունեցող ծերերին և հաշման​դամներին բուժքրոջ այցելությունների թվի շաբաթական առնվազն 1 անգամից ամիսը 1 անգամի կրճատման նպատակահարմարության հարցը:


	3. Չի ընդունվել
	3. Գործող կարգի համաձայն, բուժ​քրոջ այցելությունները շաբաթական առնվազն 1 անգամ, իրականում հնա​րավոր չէր ապահովել հաստիք​ների անբավարար քանակի պատ​ճառով, միաժամանակ, չկար նաև դրա անհրաժեշտությունը /անհրա​ժեշ​տության դեպքում, այցելում էր նաև բժշկի ցուցումով/: Նախագծով առաջարկվում է բուժքրոջ այցելու​թ​յունները սահմանել ամիսը մեկ ան​գամ և  ըստ անհրաժեշտության` բժշ​կի ցուցումով, ինչը գործնա​կանում իրեն արդարացնում էր:

	3. ՀՀ արդարադատության նախարարի 17.11.2011թ. թիվ 01/7329-11
	1. Որոշման նախագծի նախաբանում հղում կատարել այն հիմնական իրավական ակտին, որով ՀՀ Կառավարությունը լիազորել է ընդունելու 2007թ. մայիսի 31-ի թիվ 730 որոշումը:
2. Նախագծի 1-ին կետը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին:
	1. Ընդունվել է

2. Ընդունվել է
	1. Նախագծի նախաբանը վերախմբագրվել է:

2. Նախագծի 1-ին կետը խմբագրվել է /<<կետի>> բառը փոխարինվել է <<մասի>> բառով, հանվել է <<և լրացումները>> բառերը և ճշգրտվել է համարակալումը:


ՀՀ աշխատանքի և սոցիալական հարցերի նախարար
                 Արթուր Գրիգորյան







